
				এই পাতাটির মুদ্রণ সংশোধন করা প্রয়োজন। 
Voo Vo ट्रीडा-झष्ब्सवर्दी
হৃদয়ের লতাকুঞ্জে আয় !
অতৃপ্ত মনের আশ লুটিয়া সুখের রাশ,
কেন রে করিস হায় হায় !
ত্ৰয়োবিংশ সগৰ্ণ
কবি
মুরলা কোথায় ? সে বালা কোথায় গেল ? কোথায় ? কোথায় ? সন্ধ্যা হয়ে এল ওই, কিন্তু রে মুরলা কই ? খুঁজে খুঁজে ভ্ৰমি তারে হেথায় হােথায় ? সে মোর সন্ধ্যার দীপ, কোথা গেল বল ! একটি ভীমাধার ঘরে একাকী সে জ্বলিত রে সন্ধ্যার দীপের মতো বিষয় উজ্জ্বল । সন্ধ্যা হ’লে ধীরে ধীরে আসিতাম। ঘরে ফিরে শ্ৰান্ত পদক্ষেপে আতি মৃদু গান গেয়ে, সুদূর প্রান্তর হতে দেখিতাম চেয়েমোর সে বিজন ঘরে শূন্য বাতায়ন-’পরে একটি সন্ধ্যার দীপ আলো করে আছেআমারি- আমারি তরে পথ চেয়ে আছেআমারেই স্নেহভরে ডাকিতেছে। কাছে । হা মুরলা, কোথা গেলি, মুরলা আমার ? ওই দেখা ক্রমশই বাড়িছে আঁধার ? সমস্ত দিনের পরে কবি তোর এল। ঘরেপ্ৰশান্ত মুখানি কেন দেখি না তোমার ? ওই তো দ্বারের কাছে দ্বীপটি জ্বালানো আছে, আসন আমার ওই রেখেছিস পেতেআমি ভালোবাসি বলে যতনে আনিয়া তুলে রজনীগন্ধার মালা দিয়েছিস গেথে ! কিন্তু রে দেখি না কেন তোর মুখখানি ? শত শত বার করে ভ্ৰমিতেছি। ঘরে ঘরেকোথাও বসিতে নারি, শান্তি নাহি মানি । হুহু করি উঠিতেছে সন্ধ্যার বাতাস, , প্ৰতি ঘরে ভ্ৰমিতেছে করি। হাহতাশ ! বঁকাপে দীপশিখা তাহে, নিভিয়া যাইতে চাহেপ্রাচীরে চমকি উঠে ছায়ার আঁধার । ,

